ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ՀՈՒԼԻՍԻ 28-Ի N 1180-Ն, N 1177-Ն ԵՎ N 1161-Ն ՈՐՈՇՈՒՄՆԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 


	ՀՀ առողջապահության նախարարություն
	13.05.2026

	
	ԱԱ/02.2/15120-2026

	ՀՀ առողջապահության նախարարությունում ուսումնասիրվել է «Հայաստանի Հանրապետության կառավարության 2022 թվականի հուլիսի 28-ի N 1180-Ն, N 1177-Ն և N 1161-Ն որոշումներում փոփոխություններ և լրացումներ կատարելու մասին» ՀՀ կառավարության որոշումների նախագծերը, որոնց վերաբերյալ դիտողություններ և առաջարկություններ չկան:
	Ընդունվել է ի գիտություն։ 

	ՀՀ ֆինանսների նախարարություն
	25.05.2026

	
	01/34-2/12647-2026

	Ձեր 06.05.2026թ. N ԱԹ/ԱԿ-3-2/16897-2026 գրությամբ ներկայացված՝ «Հայաստանի Հանրապետության կառավարության 2022 թվականի հուլիսի 28-ի N 1180-Ն, N 1177-Ն և N 1161-Ն որոշումներում փոփոխություններ և լրացումներ կատարելու մասին» ՀՀ կառավարության որոշման նախագծի (այսուհետ՝ Նախագիծ)` վերաբերյալ հայտնում ենք հետևյալը.
Նախագծի 1-ին կետի 3-րդ ենթակետով նախատեսվող 15.1-ին կետի համաձայն՝ ծառայությունների անհատական ծրագրում փոփոխություններ կամ լրացումներ կատարելիս ֆունկցիոնալության նոր գնահատում չի իրականացվելու, և հիմք են ընդունվելու գործող գնահատման արդյունքները: Նշված կարգավորումը ենթադրում է բժշկական գնահատման գործընթացի շրջանակներում իրականացվող ծառայությունների և ներգրավված մասնագետների աշխատանքի ծավալի կրճատում, ինչը տրամաբանորեն պետք է հանգեցնի համապատասխան բյուջետային միջոցների տնտեսման:
Նախագծին կից ներկայացված հիմնավորման մեջ բացակայում է անդրադարձը նշված փոփոխության արդյունքում ակնկալվող ծախսերի հնարավոր տնտեսմանը, որից ելնելով՝ խնդրում ենք հիմնավորման մեջ պարզաբանել, թե արդյոք նախատեսվող փոփոխությունները չեն հանգեցնի ծախսերի կրճատման, և եթե այո, ապա ներկայացնել հաշվարկ-կանխատեսում ակնկալվող տնտեսման չափի վերաբերյալ:
	Ընդունվել է ի գիտություն։
Նախագծի 1-ին կետի 3-րդ ենթակետով առաջարկվող կարգավորումը նպատակ ունի պարզեցնել ծառայությունների անհատական ծրագրում փոփոխություններ (լրացումներ) կատարելու վարչարարությունը և կարգավորել այն դեպքերը, երբ անձի ծառայությունների անհատական ծրագրի վերանայման անհրաժեշտություն է առաջանում՝ առանց ֆունկցիոնալության սահմանափակման աստիճանի փոփոխության։
Միաժամանակ, նախագծով չեն նախատեսվում գնահատման գործընթացի ֆինանսավորման, գնահատող հանձնաժողովների գործունեության կազմակերպման, ներգրավված մասնագետների վարձատրության կամ պետական բյուջեի ծախսերի վրա ազդեցություն ունեցող այլ կարգավորումների փոփոխություններ։
Հետևաբար, նախագծի ընդունմամբ պետական բյուջեի ծախսերի կրճատում կամ չափելի տնտեսում չի ակնկալվում, ուստի հիմնավորման մեջ ծախսերի տնտեսման վերաբերյալ հաշվարկ-կանխատեսում ներկայացնելու անհրաժեշտություն առկա չէ։
Բացի այդ, վերջին շրջանում աճել է անձի ֆունկցիոնալության գնահատման վերաբերյալ դիմումների քանակը, ինչը պայմանավորված է ծառայությունների անհատական ծրագիր կազմելու անհրաժեշտությամբ։ Արդյունքում գնահատող հանձնաժողովների աշխատանքների ծավալն աճել է՝ նախորդ ժամանակահատվածների համեմատ, ինչը կարևորում է նախագծով առաջարկվող վարչարարական պարզեցումների ներդրումը։

	ՀՀ արդարադատության նախարարություն
	05.06.2026

	
	/27.2.2/29530-2026

	[bookmark: _GoBack]«Հայաստանի Հանրապետության կառավարության 2022 թվականի հուլիսի 28-ի N 1180-Ն, N 1177-Ն և N 1161-Ն որոշումներում փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը՝ 
1. Նախագծի 1-ին կետի 5-րդ ենթակետով նոր լրացվող 15.4-րդ կետի 2-րդ ենթակետով նախատեսվում է, որ ծառայությունների անհատական ծրագրում փոփոխություն (լրացում) չի կատարվում, եթե գնահատող հանձնաժողովը գնահատման արդյունքում չի ցուցում տվյալ ծառայությունը՝ ելնելով անձի օբյեկտիվ իրավիճակից։
Նշված ձևակերպումը բավարար չափով որոշակի չէ, քանի որ անձի օբյեկտիվ իրավիճակ հասկացությունը չի պարունակում ծառայության նշանակման կամ մերժման հստակ չափանիշներ։ Արդյունքում գնահատող հանձնաժողովին վերապահվում է լայն հայեցողական լիազորություն, ինչը կարող է հանգեցնել դրույթի տարբեր մեկնաբանությունների և անհամաչափ կիրառման։
	Ընդունվել է։
Նախագծի 1-ին կետի 5-րդ ենթակետով նոր լրացվող 15.4-րդ կետի 2-րդ ենթակետը խմբագրվել է։

	Միաժամանակ, Նախագծում առկա են տեխնիկական բնույթի հետևյալ թերությունները՝
2. Նախագծի 1-ին և 2-րդ կետերում «փոփոխությունը» բառն անհրաժեշտ է փոխարինել «փոփոխությունները» բառով։
	Ընդունվել է։
Նախագծի 1-ին և 2-րդ կետերը խմբագրվել են։ 

	3. Ինկորպորացման հետագա խնդիրներից խուսափելու նպատակով անհրաժեշտ է Նախագծի 1-ին կետի 1-ին ենթակետում «(կամ)» բառից հետո լրացնել չակերտ կետադրական նշան։
	Ընդունվել է։
Նախագծի 1-ին կետի 1-ին ենթակետը խմբագրվել է։ 


	4.  Նախագծի 1-ին կետի 3-րդ ենթակետում «հանել» բառն անհրաժեշտ է վերանայել նկատի ունենալով «Նորմատիվ իրավական ակտերի մասին» օրենքի 33-րդ հոդվածի 1-ին մասի 4-րդ կետի կարգավորումը։

	Ընդունվել է։
Նախագծի 1-ին կետի 3-րդ ենթակետը խմբագրվել է։ 


	5. Նախագծի 1-ին կետի 5-րդ ենթակետով նոր լրացվող «15.1» կետը անհրաժեշտ է տեքստից բաժանել միջակետով, նկատի ունենալով «Նորմատիվ իրավական ակտերի մասին» օրենքի 14-րդ հոդվածի 5-րդ մասի կարգավորումը։
	Ընդունվել է։
Նախագծի 1-ին կետի 5-րդ ենթակետը խմբագրվել է։ 


	6. Նախագծի 1-ին կետի 5-րդ ենթակետով նոր լրացվող «15.3» կետում «որոշման» բառն անհրաժեշտ է փոխարինել «կարգի» բառերով։
	Ընդունվել է։
Նախագծի 1-ին կետի 5-րդ ենթակետը խմբագրվել է։ 


	7. Նախագծի 3-րդ կետում «որոշման» բառից հետո անհրաժեշտ է լրացնել «հավելվածի» բառը։

	Ընդունվել է։
Նախագծի 3-րդ կետը խմբագրվել է։ 




